	DEIALDIA


	2026an Ordiziako irabazi asmorik gabeko kultur erakundeen kultur proiektuetarako eta 2026. Ekitaldian 25., 50., 75. urteurrena edo mendeurrena ospatzen duten taldeen programa berezientzat dirulaguntzak.


	LEHENENGOA - Dirulaguntzaren xedea eta baldintzak


	Deialdi honen helburua ondorengo programak finantzatzera zuzendutako dirulaguntzen emakida baldintzak arautzea da:

	

	· Ordiziako irabazi asmorik gabeko kultur erakundeen kultur proiektuak.

	

	· 2026. Ekitaldian 25., 50., 75. urteurrena edo mendeurrena ospatzen duten taldeen programa bereziak.

	

	BIGARRENA - Dirulaguntzaren xede diren kredituak eta aurrekontu-partida

	Programa honen helburu diren dirulaguntzetarako esleitutako zenbatekoa 6.000 € da, eta aurrekontuko 481.03.912.00.0311 (1.000 €) eta 481.03.334.00.0133 (5.000 €) zenbakidun partiden kontura finantzatuko da.


	

	HIRUGARRENA - Dirulaguntza emateko prozedura

	
Dirulaguntza norgehiagokako araubidean emango da.


	

	LAUGARRENA - Onuradunek dirulaguntza lortzeko bete behar dituzten baldintzak eta horiek egiaztatzeko modua

	
Dirulaguntzen onuradunek honako betebeharrak bete beharko dituzte:

	· Gizarte Segurantzarekiko,  Ogasunarekiko eta Ordiziako Udalarekiko zerga betebeharrak egunean izatea.


	· Dirulaguntzei buruzko 38/2003 Lege Orokorraren 13. Artikuluan adierazitako kasuren batean ez egitea.


	· Udalean jakinaraztea edozein administrazio edo erakunde publiko zein pribatutik jaso direla xede bereko dirulaguntzak diru-sarrerak edo baliabideak

	

	· Dirulaguntza ematerakoan kontuan hartutako edozein gorabehera objektibo zein subjektibo aldatuz gero, horren berri Udalari jakinarazi beharko dio.


	· Berdintasuna: 1/2023 Legegintzako Dekretuak, martxoaren 16koak, Emakumeen eta Gizonen Berdintasunerako eta Emakumeen aurkako Indarkeria Matxistarik Gabeko Bizitzetarako Legearen testu bategina onartzen duenak, xedatutako printzipio orokorrak betetzea eta hizkuntzaren eta irudien erabilera sexistarik ez egitea, zehazkiago:


	· Dokumentazio guztiak, publizitateak, irudiak edo materialek hizkuntzaren erabilera ez sexista erabili behar izango dute, emakumeen edozein irudi diskriminatzaile edo estereotipo sexistak saihestu eta sustatu berdintasun-balioekiko irudia, orekadun presentzia aniztasuna, erantzun kidetasuna eta roletako eta genero-identitateetako aniztasuna.


	· Proiektuaren azken memoriak diruz lagundutako jardueran parte hartu duten pertsonen eta horretarako kontratatu direnen sexuaren araberako informazioa jasoko du.


	· Euskara: Diruz lagundutako jarduerari buruz, pertsona onuradunak euskara behintzat erabili beharko du ekintzan bertan eta argitaratutako iragarki, ohar, jakinarazpen eta abarretan.


	Era berean diruz lagundutako jarduerak aintzakotzat hartuko ditu Euskararen Udal Ordenantza, Ordiziako Udalaren Euskararen Erabilera Plana, gainerako araudia eta Ordiziako herriaren errealitate soziolinguistikoa.

	

	· Ekintzei lotutako publizitatean Ordiziako Udalaren babesletza adierazi beharko da, ORDIZIA BIZI HERRIA logoa erantsiz.


	Onuradunek beti ere, Dirulaguntzen 38/2003 Lege Orokorraren 14. Artikuluak ezartzen dituen betebehar guztiak bete beharko dituzte.


	

	BOSGARRENA - Laguntzak emateko prozedura antolatzeko, bideratzeko eta ebazteko eskumena duten organoak

	

	Ordiziako Udaleko Kultua  sailak bideratuko du prozedura.

	Laguntzak ebazteko eskumena duen organoa Alkatetza da, egin ditzakeen eskuordetzei kalterik egin gabe.

	

	SEIGARRENA.- Eskabideak aurkezteko epea


	Eskariak aurkezteko epea 20 lanegunekoa izango da, dirulaguntza deialdia Gipuzkoako Aldizkari Ofizialean argitaratu eta hurrengo egunetik kontatzen hasita.


	

	ZAZPIGARRENA.- Ebazteko eta jakinarazteko epea


	Behin betiko ebazpena emateko eta jakinarazteko gehieneko epea sei hilabetekoa da, dagokion deialdia argitaratzen denetik aurrera.


	Dirulaguntza emateko kontuan hartutako baldintzak aldatzen badira, ebazpena aldatu ahal izango da.

	

	ZORTZIGARRENA - Eskaerarekin batera aurkeztu beharreko dokumentuak eta informazioak


	Eskariak Dirulaguntza eskari normalizatuaren bidez egingo dira.

	

	Eskabidearekin batera, agiri hauek aurkeztu beharko dira:

	· Dirulaguntza eskatzen duen erakundearen curriculuma: Kideak, helburuak, egiten dituen jarduerak, etab.
· Egingo diren jardueren gastuen eta sarreren aurrekontua

	· Zerga-betebeharrak eta Gizarte Segurantzarekikoak egunean dituela egiaztatzen duten ziurtagiriak, eskatzaileak uko egin badio Udalak dokumentu horiek ofizioz kontsultatzeari. Baita NAN/IFZren kopia ere.


	Edozein kasutan, aurreikusitako ekimenari dagokion dokumentazioaz gain, entitate eskatzaileei behar besteko informazio osagarria eskatu ahal zaie aurkeztutako ekimena behar bezala baloratu ahal izateko.


	BEDERATZIGARRENA - Eskaerak baloratzeko irizpideak

	Dirulaguntza eskuratu ahal izateko, erakundeek ondoren adieraziko diren irizpide eta baremoekin bat etorriko den puntuazioa lortu beharko dute:


	a) Proposatutako programaren ezaugarriak: 40 puntu gehienez ere, ondorengo aspektuak kontuan izanik:

	a.1) Programak garatzen den eremu espezifikoari egiten dion ekarpena.(10)

	a.2) Aurrera eramango den programaren hartzaileak, beste erakunde, herritar nahiz kultur eragileren inplikazio maila. (5)

	a.3) Proposatutako programaren ibilbidea eta finkatzea. (5)


	a.4) Ekintza horrek erdiguneaz gain auzoetan eragina izatea. (5)

	a.5) Egitarauen berrikuntzak eta egitarau berriak txertatzea. (10)

	a.6) Proposatutako jardueretan kanpoko jatorria dutenen partehartzea bultzatzeko bideak martxan jartzea.(5)


	b) Erakundearen irmotasuna eta ezaugarriak: 40 puntu gehienez ere, ondorengo aspektuak kontuan izanik:

	b.1) Udalaren ekimenetan parte hartzea. (15)

	b.2) Erakunde eskatzailearen dedikazioa eta duen giza taldea. (15)

	b.3) Urtean zehar antolatzen dituen ekintzak. (10)

	c) Erakundearen finantza baliabideak; 10 puntu. Aurkeztutako aurrekontua jarduera edo proiekturako egokia izatea.


	Edonola ere, eskatzaileek gutxienez 45 puntu lortu beharko dituzte, programa honetan jasotako dirulaguntzak eskuratu ahal izateko.


	HAMARGARRENA - Jakinarazteko edo argitaratzeko bidea

	Eskatzaileak eskabidean adierazitako tokian eta moduan egingo dira jakinarazpenak, Administrazio Publikoen Administrazio Prozedura Erkidearen urriaren 1eko 39/2015 Legearen 41. artikuluan ondorio horietarako ezarritakoa kontuan hartuta.


	HAMAIKAGARRENA – Errekurtsoak


	Erabaki hau behin betikoa da eta amaiera ematen dio administrazio bideari. Interesdunek erabaki honen aurka zuzenean administrazioarekiko auzi errekurtsoa aurkez dezakete Administrazioarekiko Auzietako Donostiako Epaitegietan, argitaratu eta biharamunetik hasita bi hilabeteko epean.


	Hala ere, partikularrek aukera dute horren aurretik berraztertzeko hautazko errekurtsoa aurkezteko Alkateari, argitaratu eta biharamunetik hasita hilabeteko epean. Hori eginez gero, ezingo da administrazioarekiko auzi errekurtsorik aurkeztu harik eta berraztertzeko errekurtsoaren berariazko ebazpena eman edo ustezko ezespena gertatu arte. Dena dela, egoki iritzitako beste edozein errekurtso aurkez daiteke.



